
				এই পাতাটির মুদ্রণ সংশোধন করা প্রয়োজন। 
প্রতিমা ব্লা মূৰ্ত্তি পূজা । 3ህ”$
কেহ কেহ বলিতে পাৱেন, যে জগদীশ্বরের মূৰ্ত্তি নিৰ্ম্মাণ করিয়া পূজা করিলে উপাসক সেই মূৰ্ত্তিকেই জগদীশ্বর মনে করিতে পারে। এদেশে জগদীশ্বর মূৰ্ত্তিতে পূজিত হন। আমি যতদূর অনুসন্ধান করিয়াছি তাহাতে এইরূপ বুঝিয়াছি যে কেহই জগদীশ্বরের মূৰ্ত্তিকে জগদীশ্বর মনে করে নু। সকলেই এইরূপ বুঝে যে মূৰ্ত্তি হইতে জগদীশ্বর স্বতন্ত্র, মূৰ্ত্তিতে র্তাহাঁয় আবির্ভাব হয় মাত্র। তবে এমনও হইতে পারে যে জগদীশ্বরের মূৰ্ত্তি দেখিয়া ভক্তের মন যখন বড়ই বিভোর ইইয়া উঠে, তখন সে জগদীশ্বর এবং জগদীশ্বরের মূৰ্ত্তির প্রভেদ ভুলিয়া গিয়া বোধ হয় যেন সেই মূৰ্ত্তিকই জগদীশ্বর মনে করিতে থাকে। কিন্তু যেখানেই প্ৰকৃত উদ্বোধন হয়, হৃদয় উদ্বেল হইয়া উঠে, সেইখানেই ত এইরূপ হইয়া থাকে। ওথেলোদিসদেমনার কথা পড়িতে পড়িতে ওথেলো দিসদেমনাকে ত কল্পনামাত্ৰ বলিয়া মনে থাকে না, সত্যসত্যই রক্তমাংসবিশিষ্ট নরনারী মনে হয়। উৎকৃষ্ট নাটকাভিনয় দেখিতে দেখিতে অভিনেতাদিগকে অভিনেতা বলিয়া মনে থাকে না, অভিনীত নরনারীই মনে হয়। ঈশ্বরের মূৰ্ত্তি দেখিয়া যদি তেমনি ভেদাভেদ বিস্মৃত হইয়া বিভোর মনে মুক্তিতে কেবল ঈশ্বরই দেখি তবেই ত জানিব যে মূৰ্ত্তি গড় সার্থক হইয়াছে। মূৰ্ত্তি যদি ভেদাভেদ-জ্ঞান নষ্ট করিয়া দিতে পারে, ঈশ্বরভক্তিতে মন ভরাইয়া দিতে পারে, ঈশ্বর ভিন্ন আর সকল বস্তুকে ভুলাইয়া দিতে পারে, তাহা হইলে মূৰ্ত্তিকে পূজা করা ঈশ্বরকে পূজা করা বই আর কি হয় ? তাহা হইলে মূৰ্ত্তির সম্মুখে প্ৰণত, হওয়া ঈশ্বরের সন্মুখে প্ৰণত হওয়া বৈ আর কি হয় ? কোলরিজ

